
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

___________________________________________________________________________

Kuvendi i Komunës - Gjakovë

01 Nr. 060/01-8610/2026
Datë: 27.02.2026 

PROCESVERBAL

Nga mbledhja e tretë e rregullt e Kuvendit  të Komunës së Gjakovës e mbajtur me dt. 27.02.2026  me fillim në orën 10:00 në objektin e Pallatit të Kulturës “Asim Vokshi” në Rr. “UÇK” kati -I​- Salla Solemne.
Mbledhjen e kryesoi: Kryesuesi i Kuvendi të Komunës z. Shefqet Shehu.
Në mbledhje marrin pjesë 34 anëtarë të Kuvendit të Komunës: znj. Albulena Komani, z. Agustin Shala z. Nik Hiseni, z. Amir Mamusha, znj. Nita Efendija Brovina, z. Jusuf Osmani, z. Besim Kadrija, znj. Barbana Peja, z. Freskim Radoniqi, z. Detjon Haxhosaj, z. Naser Brahimaj, z. Ngadhnjim Dana, znj. Shqipe Fejza, znj. Fjolla Dashi Gola, z. Ledian Rexha, z. Kreshnik Alija, znj. Dijane Bellanica, z. Bashkim Gashaj, znj. Adelina Shehu Kola, z. Edon Zeneli, znj. Kllara Nikollbibaj, z. Shefqet Shehu, z. Shkëmbin Rama, znj. Besart Lekaj, z. Kujtim Golaj, znj. Flona Hyseni, z. Anton Shala, z. Kosovar Alija, znj. Lerena Kameraj Shala, znj. Violeta Frrokaj, z. Artan Berisha, znj. Eranda Kumnova Baçi, znj. Drita Buza z. Hysni Muhadri.
Mungon: z. Mustafa Domi  me arsye .  

Të pranishëm të tjerë: Kryetari i Komunës z. Ardian Gjini, Nënkryetari i Komunës z. Flamur Fetahaj, Drejtor të Drejtorive Komunale, përfaqësues të OSBE-së, zyrtarë për informim, zyrtarë të tjerë Komunal, përfaqësues nga  mediat e shkruara  dhe elektronike qytetarë të Komunës së Gjakovës. 
Kryesuesi: I nderuar Kryetar i Komunës z. Ardian Gjini, i nderuar nënkryetar i Komunës z. Flamur Fetahaj. Të nderuar anëtar të pranishëm të Kuvendit të Komunës, të nderuar drejtor të drejtorive Komunale, përfaqësues të Mediave, të OSBE-së, zyrtar komunal, të nderuar të pranishëm.

Sot e kemi mbledhjen e tretë të rregullt të Kuvendit për vitin 2026, Për këtë mbledhje materialin dhe ftesën ju kemi shpërndarë sipas afateve të parapara ligjore. Të pranishëm në këtë mbledhje janë 34 anëtar, z. Mustafa Domi ka njoftuar se nuk mund të merr pjesë në mbledhje, andaj meqenëse ekziston Kuorumi po fillojmë me mbledhjen. 

Fillimisht po ju njoftoj se nga KQZ-ja është bërë zëvendësimi i anëtares së  Kuvendit që ka dhënë dorëheqje andaj e ftoj në foltore  anëtaren e re znj. Fjolla Dashi Gola që të bëjë betimin si anëtare e  Kuvendit të Komunës së Gjakovës.

znj. Fjolla Dashi Gola: Unë Fjolla Dashi Gola, “Betohem (ose deklaroj solemnisht) se do t’i kryej me nder, me besnikëri, pa anime e me ndërgjegje dhe sipas ligjit detyrat dhe do t’i ushtroj autorizimet e mia si Anëtare e Kuvendit të Komunës së Gjakovës, në mënyrë që të sigurohen kushte për jetë të qetë për të gjithë”.

Kryesuesi: Urime dhe Suksese znj. Fjolla Dashi Gola.
Tani po vazhdojmë me rendin e ditës, sot e kemi edhe një kërkesë për pikë shtesë të rendit të ditës për këtë mbledhje Propozim Vendimi për miratimin raportit të komisionit Komunal për vlerësimin e dëmeve nga Fatkeqësitë Natyrore dhe fatkeqësitë tjera në Komunën e Gjakovës.

E qes në Votim që kjo pikë të hyj si pikë e rendit të ditës për këtë mbledhje, Kush Është: Për, Kundër, Abstenim. Nga anëtarët e pranishëm të Kuvendit Unanimisht u votua pro.
A ka dikush ndonjë diskutim sa i përket rendit të ditës.

Meqenëse nuk ka diskutime E Qes në Votim  Miratimin e Rendit të Ditës sipas Ftesës që e keni marrë dhe me pikën shtesë që sapo u miratua, Kush Është: Për, Kundër, Abstenim.

Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky : 

RENDI  I  DITËS

1. Dhënia e Betimit nga anëtarja e re e Kuvendit.

2. Shqyrtimi i procesverbalit të mbledhjes së mbajtur me datë 10.02.2026.

3. Pyetje për ekzekutivin nga anëtarët e Kuvendit. Ndryshimi  i Vendimit për Themelimin e  Komitetit për Politikë dhe Financa.

4. Ndryshimi i Vendimit për Themelimin e  Komitetit për Komunitete .

5. Rishqyrtimi i vendimit 01nr.011/01-51390 për miratimin e  Planit te Veprimit për Transparencë në Komunën e Gjakovës.
6. Shqyrtimi i raportit të performancës për vitin 2024.
7. Propozim Vendimi për  miratimin raportit të komisionit Komunal për vlerësimin e  dëmeve nga Fatkeqësitë Natyrore dhe fatkeqësitë tjera në Komunën e Gjakovës
8. Të Ndryshme.
1. Pika e parë e rendit të ditës: Shqyrtimi i procesverbalit të mbledhjes së mbajtur me datë: 10.02.2026.
Kryesuesi: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë 10.02.2026.
E Hapi diskutimin për pikë të rendit të ditës a ka dikush ndonjë vërejtje apo sugjerim lidhur me këtë procesverbal.
Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 10.02.2026.. Kush Është Për, Kundër, Abstenim.
Nga anëtarët e pranishëm të Kuvendi të Komunës unanimisht u votua por  procesverbalit .
2. Pika e dytë e rendit të ditës: Pyetje për Ekzekutivin nga anëtarët e Kuvendit.
Kryesuesi: Për këtë pikë të rendit të ditës, e kemi Pyetje për ekzekutivin, e hapi diskutimin për këtë pikë të rendit të ditës.

znj. Besarta Lekaj: Unë do të prezantoj një kërkesë të banorëve të fshatit Novosellë dhe fshatrave tjera për rreth që ka të bëjë me rrugën që lidh këto fshatra me rrugën “Mark Malota” e cila është shumë e dëmtuar dhe nevojitet një intervenim urgjent sidomos tani është dëmtuar më shumë nga të reshurat e fundit gjithashtu në këtë rrugë mungojnë edhe shenjat e komunikacionit. Pyetje për drejtorin e  Arsimi se a ka ndonjë mundësi me i mbështetë nxënësit e shkollave të mesme pasi kostoja e udhëtimit po rritet çdo dit ndërsa kjo është një kosto e madhe për këta nxënës.

z. Anton Shala: Unë sot dua të solidarizohem me qytetarët e komunës së Gjakovës lidhur me ngjarjet që kanë ndodhur ditëve të fundit dhe e shpreh keqardhjen time të thellë lidhur me brutalitetin që e kanë shpreh policia ndaj qytetarëve të komunës sonë, këto veprime kanë ndodhur pas një takimi që ka pasuar z. Gjini me inspektoratin Policor rrjedhimisht pamjet e javës së kaluar kanë treguar një pamje të kohës së pandemisë një trishtim një dëmtim të jashtëzakonshëm të bizneseve në komunën tonë andaj unë dua të përsëris këtu se sa ka qenë fushata sensibilizuese njoftimi për qytetarët sa ka qenë kohëzgjatja e atyre njoftimeve, unë e kamë pa një njoftim nga komuna që të lirohen pronat komunale unë e kamë kuptuar atë njoftim se duhet të lirohen pronat që janë uzurpuar. Sa ka punuar komuna në mundësin e ndërtimit të parkingjeve në principin e asaj që si është bërë një parking aty afër Lokalit Avenue pse nuk kanë vazhduar ashtu me atë vijë deri tek Grill Haus dhe shumë parkingje tjera që kanë mundur të ndërtohen dhe pastaj të merren këto masa, sepse është e pa papranueshme që vetëm për dy javë janë shqiptuar mbi 2000 dënime e kjo është një sulm ndaj qytetarëve tanë të cilët mundet të kenë bërë edhe gabime por mbi 80% të atyre parkingjeve nuk kanë as shenja të komunikacionit se ndalohet parkingu apo ndalja si rrjedhojë pra e një takimi që ka pasur z. Gjini me inspektoratin Policor pasojnë me 6 zyrtarë të Policisë të suspenduar dhe kjo tregon se sa ka qenë e barabartë kjo mënyrë e punës. Pyje tjetër shoqata e të verbërve të Gjakovës e ka ushtruar një kërkesë në Komunën e  Gjakovës me ç’rast ju është aprovuar ajo kërkesë para disa viteve edhe rrjedhimisht atë veturë nuk e kanë marrë në shfrytëzim atë hapësirë për zyra që edhe më herët e kanë shfrytëzuar e që gjendet në rrugën “Elton Zherka” ajo zyrë dhe tani i është dhënë një organizate tjetër.  
z. Agustin Shala: Unë e falënderoj Qeverinë Komunale për masat që janë marrë për pastrimin e  Qytetit dhe një falënderim i veçantë është nga fshati Qerim dhe Osek  që është bërë një pastrim shumë i nevojshëm tek ura por kanë kërkuar që të vendosen disa kamera dhe të identifikohen ata që hedhin mbeturina aty. Për sa i përket gjobave unë e përkrahi aksionin e policisë për të gjithë ata qytetarë që bëjnë shkelje me vetëdije duke i bllokuar trotuaret por jo të merren masa ekstreme sepse nuk është interes i askujt me i ndëshkuar qytetarët por të lirohen trotuaret, por për ata qytetar që parkojnë në vend e pa vend duhet të gjobiten e mos të bllokohen rrugët apo trotuaret. Unë kamë pyetje për Drejtorin e Urbanizmit në mbledhjen e kaluar i kamë bërë një pyetje dhe tha se do ta dërgojmë me shkrim por nuk kamë pranuar ende asgjë, tani e kamë edhe një kërkesë tjetër a ka mundësi që kur të kemi raport të kemi sa leje janë dhënë me planin e ri pas hyrjes në fuqi të Hartës Zonale dhe cilat janë ato objekte në mënyrë që ta dimë se a po respektohen ato kritere të Hartës Zonale, pyetje për Drejtorin e Shërbimeve Publike ku në lagjen Dardani Kompania KEDS i ka hekë shtyllat dhe i ka vendos kabllot nëntokësore dhe gati një vit u bënë që aty tani nuk ka as ndriçim, kush e ka përgjithësinë tani me e rregullua atë ndriçim, për Drejtorin Infrastrukturës e kamë një pyetje që e kamë bërë edhe mandatin e kaluar që ka të bëjë nga zjarrfikësit e deri tek shkolla “Zekria Rexha” trotuari është i dëmtuar shumë kanë qelë kanale të reja dhe nuk është kthyer në gjendje të më parshëme. Kërkesë për drejtorinë  e Kadastrës është një shqetësim që një kohë të gjatë ku ka shumë prona që janë mbete si probleme si rezultat i mos përfundimit të  komasacionit a është marr ndonjë veprim lidhur me këtë çështje çoftë nga Qendra apo nga Komuna.

z. Ngadhnjim Dana: Fillimisht unë dua të shpreh pajtimin tonë se duhet të gjobiten të gjitha ata që i parkojnë makinat në vende jo adekuate, por për aksionin e fundit në Gjakovë ka pasur paralajmërim por jo të mjaftueshëm dhe nuk mendojmë se kjo çështje dhe kjo ashpërsi e këtij aksioni është adekuate sepse rreth 200,000€ është shuma e gjobave që janë bërë në Gjakovë mendoj se rendi i gjërave është bërë gabimisht fillimisht është dashur të ofrohet zgjidhej dhe pastaj të dënohen ndërsa komuna fillimisht ka shku me dënime dhe tani i kemi parë drejtori të ndryshme duke bërë matje dhe mendojnë që të gjejnë parkingje të reja, andaj kërkojmë se cila është alternativa e komunës për këtë çështje a do të i ipen parkingjet operatoreve privat  a do të  shfrytëzohen nga komuna apo si do të veproni. Komuna e Gjakovës është shakatari kryesor që nuk kemi parkingje duke i marrë parasysh se nuk respektohen normat e ndërtimit dhe normat tjera ligjore që parashihen edhe parkingjet. 
znj. Violeta Frrokaj: Iniciativ e Komunës së Gjakovës së bashku me Policinë ka qenë e duhur, po flas nga aspekti si nënë e dy fëmijëve sepse janë liruar trotuaret për me ecë më fëmijë. Për parkingjet private kisha sugjerua që të merret një iniciativë nga komuna për kontrollimin e parkingjeve private sepse po mendoj se seriozisht shumica e parkingjeve private nuk janë biznese të regjistruara edhe shpesh paguajmë pa kupon fiskal edhe po dua që të jemi transparent ndaj qytetareve sepse nga se është qëllimi me i lirua trotuaret duhet të gjendet zgjidhej edhe për qytetarët sidomos ata që jetojnë në banesa e që nuk kanë parking të tyre ku me e parku veturën. Për sa i përket atyre që punojnë 8 orë me e parku veturën në parkingjet private me i llogarit nuk na del as paga jonë me e pagua parkingun andaj duhet të keni parasysh me e rregullua këtë çështje. 
Kryetari: Për dëmtimin e rrugëve zakonisht në dimër dëmtohen rrugët edhe ajo rrugë që u cek këtu ka nevojë për ndërhyrje dhe do të bëhen tani në pranverë pastaj shohim se a ka nevojë me e sanuar komplet, komuna nuk obligohet me i bartë nxënësit e shkollave të mesme por unë ju kamë treguar se do të hyjmë në fazën e transportit publik dhe të gjithë nxënësit, të moshuarit kategoritë e luftës do të kualifikohen me transportin publik të komunës por për momentin nuk kemi mundësi. 
Normat ndërtimore Hartat Zonale duhet me u respektua, por nuk mundem unë me marrë në përgjegjësi atë çka ka ndodhë nga viti 1970 sepse kemi komplekse banesore që kur janë ndërtua normat kanë qenë një veturë në tri familje ndërsa sot janë më tepër se një veturë për familje dhe këto na shkaktojnë probleme, ndërtimet e reja kanë një parking për një njësi banimi dhe këto respektohen por mos harroni se gjithmonë e kemi problemin për pjesët që nuk janë të parapara në të kaluarën kemi komplekse të mëdha banimi me 300 njësi banimi të ndërtuar në vitet e 70 dhe kanë vetëm 20 apo 30 vend parkingje. Për ndriçimin publik komuna e ka për obligim me i rregullua në vendet ku janë heq trupat ndriçues ne do ti përdorim të njëjtat por shtrimi i kabllove duhet me qen i ri, komasacioni është në kompetencë nacionale, ka më shumë se një vit që unë kamë kërkuar nga niveli nacional që të kryhet apo të suspendohet procesi i komasacionit por deri më tani nuk kemi marrë asnjë përgjigjeje pra nuk është në dorën tonë. Pyetja tjetër ishte nga z. Antoni për dënimet e përmendi fjalën Brutalitetit i Policisë nuk më duket që është aspak fjal adekuate por sidoqoftë u përdor bile dy herë, dënimet para shtëpisë e të tjera, unë nuk e kamë pritë se në Kuvendin e Komunës së Gjakovës ka me pas asamblesita që kërkojnë mos me u respektua ligji këtë se kamë pritë nuk jam taku me inspektoratin policor por jam takuar me komandantin e Policisë së Kosovës me Komandantin e  Stacionit Policor në Gjakovë dhe me Drejtorin e Drejtorisë rajonale të Gjakovës inspektorati është krejt tjetër gjë dhe nuk takohem me inspektoratin. Unë kamë kërkuar nga policia që të respektohet ligji sepse me qindra dhe mira qytetarë janë ankuar se nuk kanë ku me ecë nga makinat e parkuara në trotuare edhe  e kamë kërkuar me u respektua ligji asgjë më tepër e ligji thotë në trotuar nuk bënë me u parkuar hiq as një sekondë kështu thotë ligji, me ka gjobit para derës së shtëpisë, është e komunës është pronë publike, kjo nuk ka ma u ndalë sepse nuk kemi pasur mundësi as boren nga rrugët me e pastruar nga veturat e parkuara në rrugë. Qoftë në paraqitje Publike qoftë në paraqitje në fushata nuk keni lënë asnjëri pa thënë se si janë trotuaret e se qytetarët nuk kanë ka me ec e tani si është kryer fushata për me pas mundësi me e rrit pezmin e atyre njerëzve që janë gjobitë duhet me  dal e me më thënë mua brutalitetit i policëve nuk ka qenë brutale policia dhe nuk jam takuar me inspektoratin policor. 
Qëllimi i Komunës nuk janë gjobat por është lirimi i trotuareve dhe kjo ka me ndodhë. Nëse ecni në bllokun e ri para dyerve të shtëpive është krejt e lirë a e dini pse sepse 90% e tyre kanë pasur ku me e lënë makinën por kanë pritu me  i qel dyert dhe e shti makinën në oborr e ju ka ardhë me lehtë me e lënë në mes trotuari.
U përmend çështja e të verbërve a po ju duket pak paradokse me ju bajt dertin të verbërve e më thënë pse po i gjobit këta që po e ndalin makinën në trotuar. Për të verbëritë ju kamë sigurua hapësirën komunale më të përshtatshme a kanë pasur ndonjëherë ngjitur me shkollën “Emin Duraku” ka qenë një AMF dhe ju kemi dhënë pa qira pasi i kanë marrë ato zyra janë bërë dy shoqata unë e di që kanë nevojë por është e pa mundur me vazhdua kështu. Për alternativat e parkingjeve po ju tregoj kështu se në dy vitet e fundit në Komunën e Gjakovës janë shtuar 700 vend-parkingje të reja mirëpo nëse shkoni tek QKMF-ja e vjetër është parkingu me tarifa komunale me kohen prej 15 minutave pa pagesë dhe askush nuk hyn brenda por e lejnë në rrugë edhe afër Teqës së Madhe njëiit veprojnë pra nuk mundet me u ndërtua rendi dhe ligji nëse nuk jemi në gjendje për një gjë më të thjeshtë me bërë zgjidhej. 
Ky aksion nuk është  për dy javë  nuk ka me u ndal sepse ligji ashtu kërkon dhe ne do ta zbatojmë do ti mbajmë trotuaret e lira, jemi duke punuar për parkingje të reja dhe janë të planifikuara me vite dhe to të jenë me pagesë sepse para dy viteve e kemi planifikuar parkingun tek çerdhja “Ganimete Terbeshi” para se me e krijua parkingun kolegët e komunës për dy javë e kanë matë  se sa vetura parkohen në dit aty dhe ka dal mesatarja 22 deri në 24 vetura që parkohen në trotuar në atë pjesë në momentin që e kemi ndërtua parkingun janë dalë 60 vetura në atë pjesë a e dini pse, sepse ata që kanë shpija ju ka ardhur me lehet me e lenë makinën në atë parking se sa me e qitë në oborr të tyre pra e kanë zbatua parkingun kjo ka me na ndodh në të gjitha vend-parkingjet që i ndërtojmë. 
znj. Shqipe Fejza: Komuna fillimisht ka qenë dashur që ta hartoj dhe miratoj Planin e Mobilitetit, nuk është problemi i vetëm në Gjakovë lirimi i trotuareve shumë mirë që ka ndodhur po  gjobat duhet të diskutohen sepse mënyra se si ka ndodhur është të merremi me pasojat jo me shkaktuar përgjegjësi e komunës është me e bërë planin e mobilitetit e me e rregullua njëherë e mirë çështjen e  komunikacionit në përgjithësi pra me e ditë se cili ku e ka vendin e vet ky kaos ka vite që është krijuar ne në vazhdimësi e kemi kërkuar me e pas planin e mobiliteitit dhe ende nuk po e shohim që komuna ka për qëllim hartimit e  këtij  plani, ne nuk duhet të merremi me pasojat por me shkakun, e shkaku është pikërisht qeverisja e juaj që nuk mendon për hartimin e një plani që të hulumtohet se sa parkingje duhen e të tjera,  e jo me veprua me një taskforcë sepse kjo nuk ka me shkuar gjatë e na kthehet kaosi përsëri, unë i kamë dyshimet e mija për këtë pjesë dhe besoj se shanca e vetme për ju si Kryetar është Hartimi i Planit të Mobilitetit. 
Kryetari: Fillimisht me vjen mirë që ju pëlqen iniciativa dhe po dilni me ecë dhe besoja se shumica e qytetarëve i vjen mirë dhe e përkrahni këtë iniciativë. Plani i Mobilitetit nuk e parasheh se a duhet me e parku kerrin në trotuar apo në Garazhë pra pa e respektua ligjin nuk kemi bërë asgjë dhe në ligj shkruan se nuk banë me u parku në trotuar, nuk ka një njeri që jeton në Gjakovë e që nuk e din se këto probleme kanë ekzistuar shumë moti e unë jam duke i zgjedhur. Inspektorati e ka nis punën deponit ilegale janë eliminuar nuk ka deponi të reja dhe ka disa raste kur KRM-Çabrati e pastron vendin përsëri i hedhin mbeturinat në atë vend edhe pse tërë territori i Komunës së Gjakovës është i mbyllur me shërbimet e  kësaj kompanie, unë i falënderoj qytetarët që kontribuojnë për ruajtjen e ambientit dhe bashkëpunojnë me inspektoratin dhe kanë njoftuar për këtë çështje për çka edhe janë gjobitur qytetarët dhe kompani të ndryshëm, tani do ti prokurojmë kamerat mobile që do të vendosen neper vende të caktuara dhe nuk kemi me u ndalë për hapësirat publike tjera uzurpimet e pronës Publike në Komunën e  Gjakovës, terasat  që i kanë marr lejet nëse i kanë tejkaluar do të gjobiten dhe do ti heken, për planin e mobiliteitit i kemi edhe 4 projekte të rrugëve që duhet me përfundua e pastaj të hartojmë planin e Mobilitetit  që janë Tranziti, rruga “Skënderbeu”, rruga “Ganimete Terbeshi” dhe rruga lagjes “ Gecë” andaj duhet të presim sa të përfundojnë këto projekte sepse nuk ndikon Plani i mobilitetit në këto rrugë sepse janë të planifikuara në planin rregullues por këto rrugë ndikojnë në planin e mobilitetit për shkak se ka me u drejtua komunikacioni . 
z. Jusuf Osmani: Pyetja ime është për Drejtorin  e Inspektoratit a do të zbatohet ligji edhe në pjesët tjera të qytetit si në para lagjen ku jetoj unë shumica e trotuareve janë shndërruar si shëtitore për qytetarët.
znj. Adelina Shehu Kola: Sa i përket inspektoratit nuk e kemi parë as një lëvizje sidomos në lagjen ku jetoj unë, ku nga tërë qyteti vijnë dhe i hedhin mbeturinat, duke filluar nga mishtorët që i hedhin mbetjet dhe tërë kohen mbesin nëpër park ka raste që po lozin edhe fëmijët me to. Për hapësirat e banesave që janë ndërtuar në vitin 1970 problemi qëndron se janë krijuar edhe kafe të lagjeve në lagjen ku jetoj unë janë 3 kafe të tilla dhe po i bllokojnë parkingjet e banoreve që jetojmë aty e kjo nuk është në rregull ku brenda javës jemi gjobitur 2 herë, pra nga inspektorati unë nuk kamë parë asnjë veprim për këto çështje.
Kryetari: Për pjesën  e hedhjes së mbeturinave ju lutem fotografoni dhe sinjalizoni, për atë hedhje që ti e përmende do të gjobiten diku 1000€ andaj mos dilni këtu me u ankuar por bëni veprimin e sinjalizimit, për kafet e lagjes mua më pëlqejnë mirëpo kur të shkojnë në kafe të lagjes duhet me ec me këmbë e jo me hypë në veturë, andaj përmes  këtij fjalimi po ju kërkojë edhe nga Qytetarët që të sinjalizoni ata që i hedhin mbeturinat nëse doni një ambienti të pastër dhe të lirë . 

z. Ervin Shabanaj: E falënderoj znj. Adelina për sinjalizimin e bërë këtu në sallën e asamblesë, Inspektorët e Shërbimeve Publike dhe të mjedisit  punojnë nga ora 8 deri në 24:00 janë të autorizuar nga Kryetari dhe janë në vazhdimësi në teren por nuk kemi arritur me e mbuluar tërë territorin kemi arrit me i identifikuar shumë persona dhe i kemi gjobitë jemi duke punuar në vazhdimësi dhe fushata dhe puna jonë ka ndikuar me u ndal krijimi i deponive të reja dhe do të vazhdojmë prapë me punë dhe do të gjobiten të gjithë ata që do të hasen duke hedh mbeturina në vende jo adekuate.  
Kryesuesi: Ju lutem të gjithëve që të më lejoni ta respektoj rregulloren sepse rregullorja është  e qartë në këtë pikë tek pyetjet për ekzekutivin për çka edhe po ju lexoj.
Kryetari: Meqenëse znj. Frrokaj nuk e ka marrë përgjigjeje për parkingjet private ne mundemi me i rregulluar a janë me planë, ndërsa a paguajnë taksa përgjegjës është ATK-ja sepse me ju caktuar çmimet ne nuk mundemi por ne do të krijojmë shumë parkingje publike dhe jemi duke i krijuar dhe tarifat komunale janë sipas miratimit në Kuvend dhe tani ata do ti ulin çmimet tek privatet.
Kryesuesi: Meqenëse nuk kemi diskutime të tjera e shpalli të mbyllur diskutimin për këtë pikë. 
3. Pika e tretë e rendit të ditës:  Ndryshimi  i Vendimit për Themelimin e  Komitetit për Politikë dhe Financa .

Kryesuesi: Për këtë pikë të rendit të ditës e kemi Ndryshimi i Vendimit për Themelimin e  Komitetit për Komunitete meqenëse anëtarja e Komitetit për Politikë dhe Financa znj. Mimoza Shala ka dhënë dorëheqjeje nga anëtarja e Kuvendit dhe njëkohësisht edhe nga Komiteti për Politikë dhe Financa sot kërkohet që të bëjmë zëvendësimin me një anëtare tjetër nga Subjektit Politik Vetëvendosje andaj e ftojmë z. Ngadhnjim Dana që të bëjmë propozimin për zëvendësimin e anëtares së Komitetit për Politik dhe Financa.

z. Ngadhnjim Dana: Ne e falënderojmë znj. Mimoza Shala për punën që e ka bërë deri më tani në Kuvendin e Komunës së Gjakovës me çka i urojmë suksese si Deputete e Kuvendi në Republikës së Kosovës , dhe për anëtare të KPF-së e propozojmë znj. Shqipe Daija Fejza.

Kryesuesi: A ka dikush ndonjë diskutim . 

Kryesuesi: Meqenëse nuk ka diskutime të tjera e Qes në Votim ndryshimin e  Përbërjes së Komitetit për Politikë dhe Financa ashtu që në vend të znj. Mimoza Shala të zgjidhet znj. Shqipe Fejza.  Kush Është: Për, Kundër, Abstenim.
Nga anëtarët e pranishëm të Kuvendi të Komunës unanimisht u votua por, pas votimit të bërë u miratua Ky : 
V E N D I M

1. Ndryshohet pika 1.5 e vendimit 01 Nr.011/01-1446 të datës 06.01.2026 për themelimin e   Komitetit për Politikë dhe Financa të Kuvendit të Komunës së Gjakovës ku në vend të znj. Mimoza Shala anëtare e re zgjidhet znj. Shqipe Fejza.

2. Pjesa tjetër e vendimit 01 Nr.011/01-1446 i datës 06.01.2026 për themelimin e   Komitetit për Politikë dhe Financa mbetet në fuqi.
3. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.
5. Pika e pestë e rendit të ditës:  Ndryshimi i Vendimit për Themelimin e  Komitetit për Komunitete

Kryesuesi: Për këtë pikë të rendit të ditës e kemi Ndryshimin e Vendimit për Themelimin e  Komitetit për Komunitete meqenëse znj. Shqipe Fejza ka dhënë dorëheqjeje nga Komitetit për Komunitet duhet të zëvendësohet, gjithashtu edhe nga MAPL-ja e kemi një kërkesë për rishqyrtim të këtij vendimi pas komunikimeve zyrtare e kemi sqaruar këtë çështje por përgjigjeje me shkrim nuk kemi marrë ende edhe pse ju ka kaluar afati Ligjor, sot në këtë pikë po e përmbushim edhe kërkesën e MAPL-së për Rishqyrtim të këtij vendimi. 

E ftojmë z. Ngadhnjim Dana që të bëjmë propozimin për zëvendësimin e anëtares së  këtij Komiteti.

z. Ngadhnjim Dana: Ne e propozojmë për anëtare të Komitetit për Komunitete znj. Fjolla Dashi Gola.

Kryesuesi: E hapi diskutimin për këtë pikë të rendit të ditës. 

Kryesuesi: Meqenëse nuk ka diskutime të tjera e Qes në Votim rekomandimin e  MAPL-së për miratimin e vendimit për themelimin e Komitetit për Komunitete me këtë përbërje; 1. z. Artan Berisha, përfaqësues i Komunitetit Egjiptian. 2. z. Xhavit Rexhaj, përfaqësues i Komunitetit Egjiptian,3. znj. Floriana Dana, përfaqësuese e Komunitetit Ashkali.,4. z. Emrah Cermjani, përfaqësues i Komunitetit Rom, 5. znj. Ifeta Jakupi, përfaqësuese e Komunitetit Boshnjak. 6. z. Nik Hiseni, përfaqësues i Kuvendit të Komunës,7. znj. Fjolla Dashi Gola, përfaqësuese e Kuvendit të Komunës, 8. znj. Kllara Nikollbibaj, përfaqësuese e Kuvendit të Komunës 9. z. Kujtim Golaj, përfaqësues i Kuvendit të Komunës.

Kryesuesi: Meqenëse nuk ka diskutime të tjera e Qes në Votim Miratimin e Planit të Punës së Kuvendit të Komunës së Gjakovës për vitin 2026, Kush Është: Për, Kundër, Abstenim.
Nga anëtarët e Kuvendit në mënyrë unanime u votua pro Miratimit të Planit të Punës së Kuvendit të Komunës së Gjakovës për vitin 2026,  Pas Votimit të bërë Kuvendi miratoj këtë:
V E N D I M

1. Themelohet Komiteti për Komunitete  në Komunën e Gjakovës me këtë përbërje:

          1. z. Artan Berisha, përfaqësues i  Komunitetit Egjiptian.

          2. z. Xhavit Rexhaj, përfaqësues i Komunitetit Egjiptian.

          3. znj. Floriana Dana, përfaqësuese e Komunitetit Ashkali.

          4. z. Emrah Cermjani, përfaqësues i Komunitetit Rom.

          5. znj. Ifeta Jakupi, përfaqësuese e Komunitetit Boshnjak.

          6. z. Nik Hiseni, përfaqësues i Kuvendit të Komunës.

          7. znj. Fjolla Dhashi Gola, përfaqësuese e Kuvendit të Komunës.

          8. znj. Kllara Nikollbibaj, përfaqësuese e Kuvendit të Komunës. 

                               9. z. Kujtim Golaj, përfaqësues i Kuvendit të Komunës.

2. Kompensimi i anëtarëve të këtij komiteti që nuk janë zyrtar Publik të bëhet nga kategoria Mallra dhe Shërbime nga zyra e Kuvendit të Komunës ekuivalent me pagesën e anëtarëve tjerë që janë zyrtar Publik (anëtar të Kuvendit) në masën 30% të pagës së Anëtarëve të Kuvendit.

3. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.

5.Pika e pestë e rendit të ditës: Rishqyrtimi i vendimit 01nr.011/01-51390 për miratimin e  Planit të Veprimit për Transparencë në Komunën e Gjakovës.
Kryesuesi: Për këtë pikë të rendit të ditës e kemi Rishqyrtimi i vendimit 01nr.011/01-51390 për miratimin e  Planit te Veprimit për Transparencë në Komunën e Gjakovës,  Prezent e kemi zyrtarin Përgjegjës z. Artan Haraqia të cilin e ftoj që ta merr fjalën dhe të na sqaroj këtë çështje.

z. Artan Haraqia: Në mbledhjen e fundit të kuvendi në mandatin e kaluar e kemi Miratuar Rregulloren për Transparencë dhe Planin e Veprimit për transparencë, këto dy dokument i kemi hartuar së bashku me zyrtarët  MAPL-së dhe me asociacionin e Komunave të Kosovës dhe çuditërisht nga MAPL-ja na u është kthyer si  e kundërligjshme për shkak të afatit për rishqyrtim të ligjshmërisë që e  kemi shënuar 15 dit ndërsa nga Ministria është kërkuar që të jetë 30 dit ky afat pra ky është i vetmi ndryshim që është kërkuar që ta bëjmë ndaj ne e kemi përmirësuar dhe kërkohet që ta miratojmë sipas kërkesë së MPL-së.
z. Agustin Shala: Unë kërkoj sqarime më të detajuara pse është kthyer ky plan në rishqyrtim nga Ministria sepse është një dokument i rëndësishëm i cili ka të bëjë me transparencën Komunale, sepse sa i përket hartimit të këtë dokumenti është mirë i punuar dhe i plotëson të gjitha kriteret profesionale, por vetëm të na sqaroni konkretisht pse është kthyer në rishqyrtim.

z. Artan Haraqia: Realisht në këtë dokument është ndryshuar vetë një numër nga 15 në 30 dit që është afati kohorë për vlerësimin e akteve që ne i dërgojmë në Ministri në planin e kaluar ka qenë 15 ditë ndërsa është kokrruar që të jetë 30 dit ky afat nuk e ka asnjë ndryshim tjetër. 

znj. Shqipe Fejza: Ajo që u tha nga z. Artan Haraqia është e vërtetë se vetëm ky ndryshim është në këtë dokument sepse ne të gjithë e dimë se afati i shqyrtimit të Ligjshmërisë është 30 ditë dhe nuk e kamë të qartë se si Zyra Ligjore lejon që të ndodhë ky gabim dhe të na kthehet vendimi i Kuvendit.  
z. Artan Haraqia: E ceka edhe në fillim të fjalimit sepse këtë dokument e kemi hartuar së bashku me zyrtarët  MAPL-së dhe me asociacionin e  Komunave të Kosovës dhe pastaj ka hy në fuqi ligji për shqyrtimin e ligjshmërisë së akteve komunale afati është paraparë nga 15 ditë në 30 ditë por është e çuditshëm se disa komunave i njëjti dokument me të njëjtin afat 15 ditë ju është aprovuar ligjshmëria ndërsa Komunës së Gjakovës i është kthyer i kundërligjshëm.

z. Jusuf Osmani:  Sot po diskutojmë për planin e veprimit për transparencë Komunale, transparenca nuk është thjeshtë një obligim ligjor por mbi të gjitha është një zotim ndaj qytetarëve tanë transparenca nuk është thjeshtë publikim i dokumenteve apo raporteve Financiare por është besim është ura që e lidhë institucionin me qytetarin. Transparenca nuk duhet të jetë një projekte i një mandati por një kulturë institucionale që po ndërtohet çdo dit, si anëtar i Kuvendit të Komunës e mbështes këtë plan sepse besojmë se një komunë e hapur është një komunë e fortë, kur qytetari e shef se si menaxhohet taksa e di ai bëhet partner në zhvillim e jo thjeshtë spektator. 
Kryesuesi: Meqenëse nuk ka diskutime të tjera e Qes në Votim miratimin e  Planit te Veprimit për Transparence në Komunën e Gjakovës. Sipas rekomandimi të MAPL-së , Kush Është: Për, Kundër, Abstenim. 

Nga anëtarët e Kuvendit në mënyrë unanime u votua pro,  Pas Votimit të bërë Kuvendi miratoj këtë:
V E N D I M

Për Miratimin

e Planit të Veprimit për Transparencë në Komunën e  Gjakovës 2026-2029.

1. Kuvendi i Komunës së Gjakovës miraton Planin e Veprimit për Transparencë në Komunën e  Gjakovës 2026-2029.

2. Pjesë përbërëse e këtij vendimi është Plani i Veprimit të Komunës së Gjakovës për Transparencë në Komunën e  Gjakovës 2026-2029.

3. Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës
6. Pika  e gjashtë e rendi të ditës: Shqyrtimi i raportit të performancës për vitin 2024.
Kryesuesi: Për këtë pikë të rendit të ditës e kemi Shqyrtimi i raportit të performancës për vitin 2024. Edhe për këtë pikë e kemi zyrtarin Përgjegjës z. Artan Haraqia të cilin e ftoj që ta merr fjalën dhe të na prezantoj këtë raport .

z. Artan Haraqia: Sistemi i menaxhimit të përformancës komunale është sistem i krijuar dhe menaxhohet nga MAPL-ja që ka për qëllim me matë me e vlerësua dhe me e përmirësua punën e  Komunave të Republikës së Kosovës, Komuna e Gjakovës për vitin 2024 eshtër vlerësuar me 66.63 pikë në total që nëse e krahasojmë me një vit më herët kemi 13 pikë më shumë, tani jemi në proces të raportimit për vitin 2025 dhe presim që të vërejm dhe të kemi vlerësim më të mirë se vitin e kaluar, ky proces ka pasur sfidat e veta kemi pasur raste ku ne kemi qenë gjithçka në rregull edhe raportimi është bërë në rregull por jemi vlerësuara me zero pikë siç është rasti tek transmetimi i mbledhjeve të kuvendit ju të gjithë e dini se mbledhjet e kuvendit janë transmetuar direkt por ata kanë kërkuar që kjo të argumentohet me një raport të kuvendit ndërsa në prezantimin në kuvend emërtimi ka qenë i shënuar Informatë dhe kjo ka qenë  arsyeja që na kanë vlerësua me zero pikë e që për mua nuk është e drejtë aspak ky vlerësim kemi edhe disa rast të tilla.
Kryesuesi:  A ka diskutime të tjera për këtë pikë të rendit të ditës.

Meqenëse  nuk ka diskutime e shpalli të mbyllur diktimin për këtë pikë të rendit të ditës.

7. Pika e shtatë e rendit të ditës: Propozim Vendimi për  miratimin raportit të komisionit Komunal për vlerësimin e  dëmeve nga Fatkeqësitë Natyrore dhe fatkeqësitë tjera në Komunën e Gjakovës

Kryesuesi: Për këtë pikë të rendit të ditës e kemi miratimin e Propozim Vendimi për  miratimin e raportit të komisionit Komunal për vlerësimin e dëmeve nga fatkeqësitë Natyrore dhe fatkeqësitë tjera në Komunën e Gjakovës, dokumentet e kësaj pike ju kemi shpërndarë në tavolinat e juaja andaj edhe për këtë pik e ftojmë Kryetarin e  Komunës z. Ardian Gjini që ta merr fjalën .

Kryetari: Siç e dini në raste të fatkeqësive natyrore komuna e ka për obligim Ligjor që të formoj një komision për verifikimin dhe vlerësimin e  dëmeve një gjë e tillë ka ndodhur komisioni ka punuar për një kohë të gjatë e ka hartuar raportin i kanë marrë edhe kërkesat e  qytetarëve dhe është bërë vlerësimi dhe janë vendosur në formularët të cilët parashihen me ligj e di se materiali me emra ka ardhur sot, por sa i përket kësaj çështje duhet të kemi kujdese për shkak mos të bëjmë shkelje të ligjit të privat sise. Kërkoj nga ju që të votohet ky raport në mënyrë që ta dërgojmë për Qeveri sa më parë që është e mundur në mënyrë që bashkëqytetarët tanë që janë dëmtuar sa më parë të kompensohen nga Qeveria e Republikës së Kosovës.

Kryesuesi: E hapi diskutimin për këtë pikë të rendit të ditës.

z. Anton Shala: Unë dua të ndërlidhem për pikën e parë sepse këtu u krijua përshtypja se unë jam kundër parkingjeve apo rregullimit të parkingjeve unë e ceka se jam kundër mënyrës së reagimit dhe ka qenë dashur që fillimisht të krijohen parkingje të reja dhe pastaj të gjobiten qytetarët.  Këtë raport ne do ta përkrahim por nuk kemi marrë asnjë informatë se sa janë përkrah qytetarët në masën e emergjencës edhe kamë kërkuar edhe në mbledhjen e kaluar që të na sqarohet arsyeshmëria përveç reshjeve çka ka ndodhur që janë shkaktuar gjitha ato vërshime a janë shkaktarë edhe ato mija apo miliona kubik të mbeturinave që po hedhen në lumin Erenik  a janë edhe ato shkaktar për vërshimet e për këto është shkaktar edhe komuna, në mënyrë që të zgjerohet trotuari tek rruga “Bujar Roka” duke filluar nga Ura e Moglicës komuna e Gjakovës ka hedhur mbetje të forta dhe është ngushtuar shtrati i lumit në atë pjesë dhe natyrisht që ndodhin përmbytjet, në këtë raport nuk janë përmend lumenjtë tjerë sepse edhe aty ka pasur përmbytje .
z. Agustin Shala: Ky raport i ka përmbledhë të gjitha kërkesat dhe shqetësimet e qytetarëve brenda mundësive që i ka pasur komuna. Disa shqetësime që u ngritën nga Kolegu nuk varen nga faktori njeri e kësaj radhe këto kanë qenë nga faktorin perëndi dhe këto reshje nuk kanë qenë problem vetëm në Komunën e  Gjakovës por në tërë Kosovën dhe më gjerë. Detyra e Komunës së Gjakovës është që të bëjë përpjekje që këto dëme të sanohen në mënyrën më të mirë të mundëshme, këtë raport duhet ta miratojmë dhe të përcjellim në Ministri dhe qytetarët që kanë pësuar dëme të kompensohen .

z. Ngadhnjim Dana: Unë nuk po e kuptoj se cilin raport e ka lexuar z. Agustin sepse po dyshoj se unë nuk e kamë të njëjtin material këtu vetëm shënon se sa kërkesa janë parashtruar e sa janë shqyrtuar, mundet të ketë të dhënë që janë të rregulluara me ligj që mos të publikohen por nuk e besoj se të gjithë ato të dhënë janë konfidenciale, këtu në këto dy tabela ka që na i keni dërgua vetëm shënon  se sa kërkesa janë aprovuar sa janë anuluar sa janë jashtë afatit edhe as gjen më shumë, ka qenë dashur që të kemi më shumë informata së paku pse janë anuluar cilat janë ato që janë anuluar, keni pasur mundësi edhe të tjera me na informuar më shumë për këtë raport e jo me një material dy faqesh por ju i keni numrat dhe ne shpresojmë që të kompensohen ata që kanë pësuar me të vërtetë dëme. 
Kryetari: Komuna është e obliguar sipas ligjit për me e themeluar komisionin për vlerësimin e dëmit dhe procedurat janë fikse se si duhet me veprua të gjitha materialet shkojnë në Qeveri të Kosovës dhe ata i verifikojnë edhe një herë të gjitha e këtu nuk ka të bëjë a i kemi numrat apo jo por ka të bëjë me atë se a po doni apo jo me ju mundësi këtyre qytetarëve me u kompensua sepse ne nuk i japim as paret as nuk e bëjmë vlerësimin Përfundimtar kaq e thjeshtë është kjo punë . 
z. Agustin Shala: Ne  e kemi një raport në të cilën shenon për Komisionin e formuar nga Komuna, janë paraqitur vlerat nga qytetarët dhe vlera e caktuar nga komisioni Vlerësues pra këtu janë ato që janë paraqit nga qytetarët dhe nga komisionet, detyrë e jona është që ne sot ta miratojmë dhe ta dërgojmë në Qeveri për kompensimin e dëmeve andej kërkoj që të gjithë ta votoni këtë raporte dhe të kompensoheni qytetarët që janë dëmtuar .

z. Ngadhnjim Dana:  Për këtë pikë e kemi shqyrtimin e  propozim vendimit për miratimin e Raportit për vlerësimin e dëmeve nuk ka material të mjaftueshëm për të quajtur raportet sepse janë vetëm dy faqe material për të gjitha ato dëme, e mos të luajmë me lloj fjalësh se a dojmë me i ndihmuar  apo jo  por po ju them edhe një herë se ky raporto i mangët për ne është i pa pranueshëm .

z. Anton Shala: Unë e di që është për shkaqe të natyrës por e thash se kjo po ndodhë për shkak të hedhjes së mbeturinave në Lum sepse komuna jonë nuk ka vend për hedhjen e  mbeturinave inerte por hedhjen në Lum, për këtë raport është i mangët por ne jemi të detyruar ta miratojmë. Komuna e Gjakovës nuk ka ndarë asnjë cent hiq për këta qytetar të dëmtuar. 
Kryesuesi: A ka dikush ndonjë diskutim . 

Kryesuesi: Meqenëse nuk ka diskutime të tjera e Qes në Votim Propozim Vendimin për  miratimin e raportit të komisionit Komunal për vlerësimin e  dëmeve nga Fatkeqësitë Natyrore dhe fatkeqësitë tjera në Komunën e Gjakovës.  Kush Është: Për, Kundër, Abstenim.
Nga anëtarët e Kuvendit në mënyrë unanime u votua kështu: 25 pro, 2 kundër dhe 0 abstenim,  Pas Votimit të bërë Kuvendi miratoj këtë:
V e n d i m

1.  Miratohet Raporti i Komisionit Komunal për Vlerësimin e  Dëmeve nga fatkeqësitë Natyrore dhe fatkeqësitë tjera në territorin e  Komunës së Gjakovës.

2.  Pjesë përbërëse e këtij vendimi është raporti i Komisionit Komunal për Vlerësimin e Dëmeve të shkaktuara nga Fatkeqësitë Natyrore dhe fatkeqësitë tjera në Komunën e Gjakovës.

3.  Ky vendim hyn në fuqi 30 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.

8. Pika e tetë e rendit të ditës: Të Ndryshme .
Kryesuesi: Për këtë pikë të rendi të ditës e kemi: Të Ndryshme. Edhe një herë kërkoj nga ata që nuk janë lajmëruar  tek Udhëheqësi i Sektorit të  IT-së në Komunë z. Dardan Krypa  për ti  aktivizuar  Emali adresat elektronike në RKS ju lutem që të lajmoheni sepse nga mbledhja e radhës,  materialet e mbledhjeve  do të ju dërgohen vetëm në këto adresa, sipas rregullores së Punës së Kuvendit të cilën ju kemi dërguar të gjithëve në emailat e juaja.

Kërkoj nga grat anëtare të Kuvendit që të qëndrojnë edhe pakë kohë në sallën e Kuvendit pasi të përfundoj mbledhja dhe ta themelojnë Grupin joformal të grave asambliste, gjithashtu edhe nga të ritë në mosha që janë anëtar të kuvendi që ta formoj një grup për të ritë anëtar të Kuvendit.

A  ka diskutime sa i përket kësaj pikë .

Meqenëse nuk ka diskutime të tjera e shpalli të mbyllur  këtë mbledhje  dhe mirë u takofshim në mbledhjen e radhës. 

Mbledhja u  shpall e mbyllur  në ora 12: 00.
      Procesmbajtës                                                                                   Kryesuesi i Kuvendit
      ____________                                                                                      ________________

      Burim Bajrami                                                                                     z. Shefqet Shehu  
